
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī vēṅkaṭēśa suprabhātam Á Á
kausalyā suprajā rāma pūrvā sandhyā pravartatē Á
uttiṣṭha naraśārdūla kartavyaṃ daivamāhnikam Á Á 1 Á Á
uttiṣṭhōttiṣṭha gōvinda uttiṣṭha garuḍadhvaja Á
uttiṣṭha kamalākānta trailōkyaṃ maṅgaḻaṃ kuru Á Á 2 Á Á
mātassamastajagatāṃ madhukaiṭabhārēḥ

vakṣōvihāriṇi manōharadivyamūrtē Á
śrīsvāmini śritajanapriyadānaśīlē

śrīvēṅkaṭēśadayitē tava suprabhātam Á Á 3 Á Á
tava suprabhātamaravindalōcanē

bhavatu prasannamukhacandramaṇḍalē Á
vidhiśaṅkarēndravanitābhirarcitē

vṛṣaśailanāthadayitē dayānidhē Á Á 4 Á Á
atryādisaptaṛṣayassamupāsya sandhyāṃ

ākāśasindhukamalāni manōharāṇi Á
ādāya pādayugamarcayituṃ prapannāḥ

śēṣādriśēkharavibhō tava suprabhātam Á Á 5 Á Á
pañcānanābjabhavaṣaṇmukhavāsavādyāḥ

traivikramādicaritaṃ vibudhāḥ stuvanti Á
bhāṣāpatiḥ paṭhati vāsaraśuddhimārāt

śēṣādriśēkharavibhō tava suprabhātam Á Á 6 Á Á



śrī vēṅkaṭēśa suprabhātam

īṣatpraphullasarasīruhanārikēla -
pūgadrumādisumanōharapālikānām Á

āvāti mandamanilassaha divyagandhaiḥ
śēṣādriśēkharavibhō tava suprabhātam Á Á 7 Á Á

unmīlya nētrayugamuttamapañjarasthāḥ
pātrāvaśiṣṭakadalīphalapāyasāni Á

bhuktvā salīlamatha kēliśukāḥ paṭhanti
śēṣādriśēkharavibhō tava suprabhātam Á Á 8 Á Á

tantrīprakarṣamadhurasvanayā vipañcyā
gāyatyanantacaritaṃ tava nāradō’pi Á

bhāṣāsamagramasakṛtkaracāraramyaṃ
śēṣādriśēkharavibhō tava suprabhātam Á Á 9 Á Á

bhṛṅgāvalī ca makarandarasānuviddha -
jhaṅkāragītaninadaissaha sēvanāya Á

niryātyupāntasarasīkamalōdarēbhyaḥ
śēṣādriśēkharavibhō tava suprabhātam Á Á 10 Á Á

yōṣāgaṇēna varadadhni vimathyamānē
ghōṣālayēṣu dadhimanthanatīvraghōṣāḥ Á

rōṣātkaliṃ vidadhatē kakubhaśca kumbhāḥ
śēṣādriśēkharavibhō tava suprabhātam Á Á 11 Á Á

padmēśamitraśatapatragatālivargāḥ
hartuṃ śriyaṃ kuvalayasya nijāṅgalakṣmyā Á

bhērīninādamiva bibhrati tīvranādam
śēṣādriśēkharavibhō tava suprabhātam Á Á 12 Á Á

śrīmannabhīṣṭavaradākhilalōkabandhō
śrīśrīnivāsa jagadēkadayaikasindhō Á

śrīdēvatāgṛhabhujāntaradivyamūrtē
śrīvēṅkaṭācalapatē tava suprabhātam Á Á 13 Á Á

śrīsvāmipuṣkariṇikā’’plavanirmalāṅgāḥ
śrēyō’rthinō haraviriñcisanandanādyāḥ Á

dvārē vasanti varavētrahatōttamāṅgāḥ
śrīvēṅkaṭācalapatē tava suprabhātam Á Á 14 Á Á

śrīśēṣaśaila garuḍācalavēṅkaṭādri -
nārāyaṇādri vṛṣabhādri vṛṣādri mukhyām Á

ākhyāṃ tvadīyavasatēraniśaṃ vadanti
śrīvēṅkaṭācalapatē tava suprabhātam Á Á 15 Á Á

sēvāparāśśivasurēśakṛśānudharma -
rakṣōmbunātha pavamāna dhanādhināthāḥ Á

baddhāñjali pravilasannijaśīrṣa dēśāḥ
śrīvēṅkaṭācalapatē tava suprabhātam Á Á 16 Á Á

dhāṭīṣu tē vihagarāja mṛgādhirāja -
nāgādhirāja gajarāja hayādhirājāḥ Á

svasvādhikāra mahimādikamarthayantē
śrīvēṅkaṭācalapatē tava suprabhātam Á Á 17 Á Á

sūryēndu bhauma budha vākpati kāvyasauri -
svarbhānu kētu diviṣatpariṣatpradhānāḥ Á

tvaddāsa dāsa caramāvadhi dāsadāsāḥ
śrīvēṅkaṭācalapatē tava suprabhātam Á Á 18 Á Á

tvatpādadhūli bharitasphuritōttamāṅgāḥ
svargāpavarga nirapēkṣa nijāntaraṅgāḥ Á

kalpāgamā’’kalanayā’’kulatāṃ labhantē
śrīvēṅkaṭācalapatē tava suprabhātam Á Á 19 Á Á

tvadgōpurāgraśikharāṇi nirīkṣamāṇāḥ
svargāpavargapadavīṃ paramāṃ śrayantaḥ Á

martyā manuṣyabhuvanē matimāśrayantē
śrīvēṅkaṭācalapatē tava suprabhātam Á Á 20 Á Á

śrībhūmināyaka dayādiguṇāmṛtābdhē
dēvādhidēva jagadēkaśaraṇyamūrtē Á

śrīmannanantagaruḍādibhirarcitāṅghrē
śrīvēṅkaṭācalapatē tava suprabhātam Á Á 21 Á Á

śrīpadmanābha puruṣōttama vāsudēva
vaikuṇṭha mādhava janārdana cakrapāṇē Á

śrīvatsacihna śaraṇāgatapārijāta
śrīvēṅkaṭācalapatē tava suprabhātam Á Á 22 Á Á

kandarpadarpahara sundara divyamūrtē
kāntākucāmburuha kuṭmala lōladṛṣṭē Á

kalyāṇanirmalaguṇākara divyakīrtē
śrīvēṅkaṭācalapatē tava suprabhātam Á Á 23 Á Á

mīnākṛtē kamaṭha kōla nṛsiṃha varṇin
svāmin paraśvathatapōdhana rāmacandra Á

śēṣāṃśarāma yadunandana kalkirūpa
śrīvēṅkaṭācalapatē tava suprabhātam Á Á 24 Á Á

ēlā lavaṅga ghanasārasugandhitīrthaṃ
divyaṃ viyatsariti hēmaghaṭēṣu pūrṇam Á

dhṛtvā’dya vaidika śikhāmaṇayaḥ prahṛṣṭāḥ
tiṣṭhanti vēṅkaṭapatē tava suprabhātam Á Á 25 Á Á

bhāsvānudēti vikacāni sarōruhāṇi
saṃpūrayanti ninadaiḥ kakubhō vihaṅgāḥ Á

śrīvaiṣṇavāssatata marthitamaṅgaḻāstē
dhāmā’’śrayanti tava vēṅkaṭa suprabhātam Á Á 26 Á Á

brahmādayassuravarāssamaharṣayastē
santassanandanamukhāstvatha yōgivaryāḥ Á

dhāmāntikē tava hi maṅgaḻavastuhastāḥ
śrīvēṅkaṭācalapatē tava suprabhātam Á Á 27 Á Á

lakṣmīnivāsa niravadyaguṇaikasindhō
saṃsāra sāgara samuttaraṇaikasētō Á

vēdāntavēdyanijavaibhava bhaktabhōgya
śrīvēṅkaṭācalapatē tava suprabhātam Á Á 28 Á Á

itthaṃ vṛṣācalapatēriha suprabhātam
yē mānavāḥ pratidinaṃ paṭhituṃ pravṛttāḥ Á

tēṣāṃ prabhātasamayē smṛtiraṅgabhājāṃ
prajñāṃ parārthasulabhāṃ paramāṃ prasūtē Á Á 29 Á Á

Á Á iti śrī vēṅkaṭēśa suprabhātaṃ samāptam Á Á

